
2206
commembers

■ (anr/cd) Il Procap Grischun, l’anteriu-
ra Uniun d’impedi dil cantun Grischun,
ha gudignau els onns passai biars novs
commembers.Tenor la statistica da com-
members, ch’ei vegnida publicada la fin
2007, posseda il Procap Grischun 2206
commembers. Da quels ein 1279 com-
members activs (carstgauns cun impedi-
ment), 830 persunas ein commembers
solidarics (carstgauns senza impedi-
ment) e 97 commembers collectivs
(organisaziuns da partenari, vischnaun-
cas, pleivs).

Igl onn 1990 possedeva la secziun gri-
schuna dall’organisaziun svizra d’impedi
mo 87 commembers activs. Tenor il pre-
sident Ilario Bondolfi selegra la Procap
Grischun che adina dapli carstgauns cun
impediments anflien la via en lur orga-
nisaziun e drovien era las purschidas. «En
special fai plascher a nus che adina dapli
buc impedi sustegnan nossa lavur sco
commembers solidarics. Senza quella
grondiusa solidaritad savessan nus buca
prestar la lavur che nus fagein ozilgi», gi
Bondolfi.

In impurtont partenari per uonn
ei aschia igl Atleticum a Cuera, che
porscha igl entir onn 2008 10% rabat
per commembers dil Procap che muos-
san la carta da commember. Tenor il
president Bondolfi ei quei ina buna ca-
schun d’engraziar a tut ils commem-
bers, en special era als commembers so-
lidarics.

■ SVIZRA

Tres miliùns daple tschains d’aua c’igl on passo
51avla radunànza da delegos ordinaria Corporaziùn da vaschinadis Ragn posteriur

■ (anr/grc) La sonda passada â gieu
liac la 51avla radunànza da delegos da
la Corporaziùn da vaschinadis Ragn
posteriur, a quegl par l’amprema gea-
da an la Val d’Avras, sco c’igl e va-
gnieu fatg a saver. Igl president da quel-
la organisaziùn, Christian Hössli da
Spleia, â gieu bùnas novas par las delega-
das a pigls delegos. Numnadameing pon
igls vaschinadis da conzessiùn cun las
Ovras electricas Ragn posteriur, KHR,
da Soglio antocen Seglias an Tumleastga
ratrer radund 7,5 miliùns fràncs tschains
d’aua. Quegl en radund 3 miliùns daple
ca digl on da calender 2006.

Agl num da Dieu aua
Igl quantum da uras kilowatt produtgea-
das cun agid da forza idraulica drova agl
num da Dieu aua, a quella dependa da la
plievgia a da la nev ca croda durànt igl
on. Digls 1956 annà an igls vaschinadis,
da Soglio tocen Seglias an Tumleastga,
ratratg miliùns a miliùns fràncs tschains
d’aua ad igls politicers da quellas regiùns,
segian quegl deputadas a deputos agl
cunzegl grànd near presidentas a presi-
dents vischnànca sadumondan adigna
puspe: «Noua fussan quels vaschinadis
oz sainza igls tschains d’aua»?

Egn fond da solidaritad exemplaric

Christian Hössli, president da la Corporaziùn digls vaschinadis Ragn posteriur (san.). FOTO G. R. CANTIENI

Expressiunissem giu da las muntognas
Nova exposiziun en il Museum d’art grischun

■ (anr/fa) Il barat artistic tranter Ernst
Ludwig Kirchner e giuvens collegas
durant ils onns 20 da l’ultim tschienta-
ner: Quai è il tema da l’exposiziun «Ex-
pressiunissem da las muntognas». Els
lavuravan ensemen, l’in sper l’auter, da
maniera expressiunistica, e tuttina aveva
mintgin anc ses agen stil: «Per l’emprima
giada illustrescha in’exposiziun il barat
artistic ed uman intensiv tranter Ernst
Ludwig Kirchner (1880 – 1938) e divers
collegas pli giuvens durant sia fasa tem-
priva a Tavau», ha ditg Beat Stutzer, il di-
rectur dal Musem d’art grischun a Cui-
ra, venderdi als represchentants dals
meds da massa cun preschentar l’exposi-
ziun. Ultra da l’artist tudestg Philipp
Bauknecht (1884 – 1938) e da l’artist ol-
landais Jan Wiegers (1893 – 1959) tu-
tgan latiers sco ch’el ha cuntinuà er ils
trais commembers fundaturs da la grup-
pa «Rot-Blau» da Basilea: Albert Müller

(1897 – 1926), Hermann Scherer (1893
– 1927) e Paul Camenisch (1893 –
1970). «Els tuts han abità per in temp pli
lung aTavau, per part sco giasts da Kirch-
ner, ed èn temporarmain stads liads ami-
cablamain cun el.»

Fritgaivel er per il mentur sez
«En quest’occasiun è sa sviluppà en la
gronda part dals cas in dialog artistic inten-
siv che n’è betg stà fritgaivel mo per ils ar-
tists pli giuvens, mabain er per Kirchner
sez», ha explitgà il perit. Sco exempel ha’l
menziunà che Kirchner aveva introducì
l’onn 1924 il sculptur Scherrer er en la
pictura. «Da l’autra vart è Kirchner vegnì
animà da Scherrer da sa deditgar puspè pli
savens a la sculptura.» Ils artists giuvens
nun èn sco ch’il directur dal Museum d’art
grischun ha punctuà dentant mai sa cun-
tentads cun be imitar il stil da Kirchner:
«Anzi, els han realisà ils emprests da l’art

da lur mentur en moda tuttavia individua-
la.»

Er differenzas dals artists
Cun ordinar tematicamain las ovras ve-
gnan demussadas las analogias, però er las
differenzas en las lavurs dals sis artists. Els
nun han betg mo preschentà ils medems
temas, mabain savens er ils medems mo-
tivs: Ultra da las cuntradas muntagnardas
en ils conturns da Tavau e dad acts han els
picturà er scenas or da la vita en munto-
gna. Plinavant han els purtretà l’in a l’au-
ter en blers autopurtrets sco er en nume-
rus purtrets singuls e purtrets da gruppa.
«Quels dattan perditga da la colliaziun
persunala ch’existiva tranter els.» In ulte-
riur sectur tematic ed a medem temp er
in cuntrapunct a la sceneria alpina da Ta-
vau mussa la cuntrada muntagnarda dal
Mendrisiotto en il Tessin: Là eran savens
e gugent Scherer, Müller e Camenisch.

Ina cooperaziun
internaziunala

L’exposiziun che cuntegna 120 ovras
(maletgs, sculpturas e lavurs sin palpiri)
dals sis artists ha pudì vegnir realisada
grazia a la cooperaziun dals museums
d’art da Cuira e da Berna sco er dal mu-
seum ollandais da Groningen. «Il mu-
seum da Groningen posseda ina col-
lecziun impurtanta da las lavurs da Jan
Wieger», ha declerà Beat Stutzer la col-
liaziun cun il museum a Cuira, «ed il
museum d’art da Berna aveva cumprà
dal 1933 sco unic museum svizzer du-
rant la vita da Kirchner in da ses ma-
letgs.» L’accent temporal a l’exposiziun
en la chapitala grischuna vegn dà als
onns avant il 1927: Causa la mort pre-
matura da Müller e da Scherer sco er il
return definitiv da Wieger en Ollanda
han ils artists chalà lur collavuraziun vi-
cendaivla.

L’exposiziun en il Museum d’art Grischun
a Cuira vegn mussada dals 16 da favrer fin
ils 25 da matg 2008 da mardi fin dumengia
da las 10.00 a las 17.00.

Beat Stutzer, il
directur dal
Museum d’art
grischun, sper
il maletg «Rück-
kehr der Tiere»
che Ernst Ludwig
Kirchner ha creà
l’onn 1919.

Cun blera culur
e sentiment

L’expressiunissem era in movi-
ment artistic e litterar al cumen-
zament dal 20avel tschientaner.
Sco il simbolissem e l’impressiu-
nissem era l’expressiunissem in
cuntermoviment al naturalissem.
Al nivel expressiunistic vegniva
dà dapli pais che al nivel estetic u
quel real. Ils artists pruvavan
d’exprimer lur eveniments cun
blera culur, cun dinamica e sur-
tut er cun sentiment.

